
Il-prin¢ipji tas-sussidjarjeta u tal-proporzjonalita: It-tishih tar-rwol taghhom fit-
tfassil tal-politika tal-UE

Irrid li I-Unjoni taghna jkollha fokus aktar b’sahhtu fuq affarijiet li huma ta’ siwi,
billi tibni fuq il-Aidma li diga saret minn din il-Kummissjoni. Ma rridux nindahlu
fil-hajja ta’ kuljum tac-cittadini Ewropej billi nirregolaw kull aspett. Ghandna
niehdu azzjoni kbira fug il-kwistjonijiet il-kbar. Ma rridux nivvintaw xi sensiela
ta’ inizjattivi godda jew nippruvaw niksbu dejjem aktar kompetenzi. Irridu naghtu
lura I-kompetenzi lill-Istati Membri fejn jaghmel sens li naghmlu dan.

Id-diskors dwar I-Istat tal-Unjoni 2017 tal-President Juncker

1. INTRODUZZJONI

Din il-Kummissjoni tikkon¢entra fuq il-kwistjonijiet li huma importanti. Hija poggiet it-
tfassil ta’ politika bbazata fuq l-evidenza u regolamentazzjoni ahjar fil-qalba tal-
azzjonijiet taghha. Hija pproponiet programmi ta’ hidma semplic¢i ffukati fug I-ghaxar
prijoritajiet tal-President Juncker. Din il-Kummissjoni enfasizzat il-htiega li tiechu azzjoni
kbira fil-kwistjonijiet il-kbar u modesta f’aspetti ohra.

Is-sussidjarjeta u I-proporzjonalita huma elementi ewlenin tal-agenda ghal
regolamentazzjoni ahjar tal-Kummissjoni li tirfed il-mod kif il-Kummissjoni thejji 1-
proposti ta’ politika taghha. Din il-Kummissjoni investiet hafna fir-regolamentazzjoni
ahjar u issa din qed issir parti mid-DNA tal-Kummissjoni. It-taghlimiet miksuba mill-
esperjenza tal-imghoddi u 1-fehmiet tal-partijiet interessati u tas-socjeta civili tqieghdu
sew fic-Centru tal-process tat-tfassil tal-politika qabel ma giet proposta legizlazzjoni
gdida. L-isforzi tal-Kummissjoni gew rikonoxxuti ricentement mill-OECD i issa ged
jikklassifikaw lill-Kummissjoni bhala li turi 1-aqwa prestazzjoni' f’termini ta’ prattika
regolatorja tajba. Madankollu, ahna ma nikkuntentawx b’li ksibna. Il-Kummissjoni ged
tevalwa l-pakkett ta’ riformi li jkopru ¢-¢iklu politiku shih li introduciet f*Mejju 2015. L-
ghan tar-riformi kien 1i jsahhu l-onestd u t-trasparenza fil-process tat-tehid tad-
decizjonijiet tal-UE, itejbu I-kwalita ta’ ligijiet godda permezz ta’ valutazzjonijiet tal-
impatt ahjar ghall-abbozz tal-legizlazzjoni u l-emendi, u biex jippromwovu revizjoni
kostanti u konsistenti tal-ligijiet ezistenti tal-UE. L-ezer¢izzju ta’ rendikont se jiffoka fuq
I-irfinar u t-titjib ulterjuri tal-politika taghna ta’ regolamentazzjoni ahjar, inkluz fir-
rigward tat-trattament tas-sussidjarjeta u I-proporzjonalita.

Dan ir-rendikont isir flimkien mar-riflessjoni li nghatat lill-gejjieni tal-Ewropa, fuq liema
suggett il-Kummissjoni pprezentat White Paper f"Marzu 2017. Din ipprezentat hames
xenarji biex turi Kif 1-Unjoni tista’ tidher f1-2025 u nediet process b’aktar minn 2000
avveniment pubbliku mmirati biex jippermettu lill-Ewropej ikollhom vuci fuq il-gejjieni
tal-Unjoni taghhom. Fil-kummenti tieghu dwar din id-diskussjoni fid-diskors tieghu dwar
I-Istat tal-Unjoni fl-2017, il-President Juncker ipprezenta l-vizjoni tieghu ta’ Unjoni aktar
demokratika bbazata fuq il-liberta, lI-ugwaljanza u l-istat tad-dritt. Sabiex din il-hidma
titmexxa ’1 quddiem, il-President Juncker stabbilixxa Task Force dwar is-Sussidjarjeta u

! OECD Regulatory Policy Outlook 2018: https://www.oecd.org/governance/oecd-requlatory-policy-

outlook-2018-9789264303072-en.htm

I-Proporzjonalita, 1i taghti harsa kritika lejn I-ogsma kollha ta’ politika biex tizgura li 1-
Unjoni tagixxi biss fejn hija zzid il-valur u b’mod partikolari thares aktar fil-fond lejn ix-
Xenarju 4 “Isir Angas B’ Aktar Efficjenza”? skont liema I-Unjoni tiffoka r-rizorsi limitati
taghha fuq ghadd izghar ta’ attivitajiet sabiex tindirizza l-prijoritajiet taghha b’mod aktar
effi¢jenti.

[I-Kummissjoni diga ghamlet progress biex issib modi biex twassal il-politiki tal-Unjoni
b’mod aktar effi¢jenti billi taghmel anqas fil-livell tal-Unjoni u aktar fil-livell nazzjonali.
[llum aktar minn 97 % tal-mizuri ta’ ghajnuna mill-Istat jigu implimentati direttament fil-
livell nazzjonali, regjonali jew lokali, abbazi ta’ kriterji definiti b’mod ¢ar, minghajr il-
htiega ta’ approvazzjoni minn qabel mill-Kummissjoni. L-ghoti tas-setgha lill-
awtoritajiet nazzjonali tal-kompetizzjoni poggihom f’pozizzjoni wkoll biex jiehdu
madwar 85 % tad-decizjonijiet ta’ infurzar tal-antitrust sa mill-2004. Is-simplifikazzjoni
proposta tal-Politika Agrikola Komuni tirrikonoxxi d-diversita tal-kundizzjonijiet lokali
fl-Unjoni kollha u taghti lura r-responsabbilta lill-awtoritajiet nazzjonali biex jipprovdu
soluzzjonijiet effettivi u mfassla apposta biex jappoggjaw l-agrikoltura u I-ambjent.

Meta wiehed ihares ’il quddiem, l-approc¢ li gie zviluppat matul il-kors ta’ din il-
Kummissjoni ghandu jkompli jigi inkorporat fl-attivita tal-Kummissjoni. Ghandu jsir
parti minn process kontinwu ta’ riflessjoni dwar sa liema punt hija r-responsabbilta tal-
UE li tirregola jew le il-hajja ta’ kuljum ta¢-cittadini. B’dan 1-objettiv f’mohhha, din il-
Komunikazzjoni tistipula kif ir-rwol tal-prin¢ipji tas-sussidjarjeta u l-proporzjonalita
ghandhom jissahhu fit-tfassil tal-politika tal-UE. B’mod partikolari, jistabbilixxi, mill-
moviment, is-segwitu tal-Kummissjoni ghar-rakkomandazzjonijiet tat-Task Force, kif
ukoll il-mezzi biex ikun enfasizzat fejn hemm ohrajn li jridu jagixxu. II-Kummissjoni
ghandha l-intenzjoni li tirfina d-dettalji bhala parti mill-ezercizzju ta’ rendikont ahjar tar-
regolamentazzjoni fl-ewwel nofs tal-2019, wara li semghet l-opinjonijiet tal-partijiet
kollha li ghandhom interess f’regolamentazzjoni ahjar.

2.  L-IMPORTANZA TAS-SUSSIDJARJETA U TAL-PROPORZJONALITA

Il-prin¢ipju tas-sussidjarjeta jmur fil-qalba ta’ dak li taghmel 1-Unjoni. Skont it-Trattati, I-
Istati Membri taw certi kompetenzi lill-Unjoni u I-principju tas-sussidjarjeta jirregola kif
dawn jintuzaw. F’ogsma li ma jaqghux taht il-kompetenza esklussiva taghha, 1-Unjoni
ghandha tagixxi biss jekk I-ghanijiet 1i qed jigu segwiti ma jkunux jistghu jinkisbu b’mod
suffi¢cjenti mill-Istati Membri, la fil-livell ¢entrali u lanqas fil-livell regjonali u lokali,
izda minhabba 1-iskala jew |-effetti tal-azzjoni prevista, minflok jinkisbu ahjar fil-livell
tal-Unjoni.

II-kontroll tal-konformita mal-principju essenzjalment huwa kwistjoni politika fdata lill-
istituzzjonijiet politi¢i tal-UE u lill-Parlamenti nazzjonali. Kien fid-dawl ta’ dan 1i 1-
President Juncker enfasizza fil-Linji Gwida Politi¢i® l-importanza tat-tishih tal-
interazzjoni mal-Parlamenti nazzjonali bhala mod kif ukoll tgarreb lill-Unjoni lejn i¢-
¢ittadini taghha. Protokolli Nru 1 u Nru 2 tat-Trattati jistabbilixxu r-rwol tal-Parlamenti

IX-xenarju 4 tal-White Paper huwa intitolat “Isir Anqas B’Aktar Effi¢jenza: L-UE27 tiffoka fuq li
twettaq aktar u aktar malajr f’ogsma ta’ politika maghzula, filwaqt li taghmel anqas x’imkien iehor”.;
https://ec.europa.eu/commission/future-europe/white-paper-future-europe_mt

Il-Linji Gwida Politi¢i ghall-Kummissjoni Ewropea li jmiss, permezz tal-Kandidat tal-President tal-
Kummissjoni Ewropea Jean-Claude Juncker, Strasburgu, il-15 ta’ Lulju 2014.

nazzjonali fl-Unjoni u jaghtuhom is-setgha li jivverifikaw is-sussidjarjeta®. B’mod
partikolari, proposta tal-Kummissjoni ghal att legizlattiv trid tigi trazmessa lill-
Parlamenti nazzjonali, i mbaghad ikollhom perjodu ta’ tmien gimghat biex jipprezentaw
opinjoni motivata u kull Parlament nazzjonali jinghata zewg voti. Jekk il-voti taghhom
flimkien jagbzu ¢ertu limitu® il-Kummissjoni trid tirrevedi I-proposta taghha u tispjega
ghaliex izzommha, tibdilha jew tirtiraha. Fejn tezisti maggoranza semplici tal-voti tal-
Parlamenti nazzjonali ghal proposta soggetta ghall-pro¢edura legizlattiva ordinarja, il-
Kummissjoni ghandha tiggustifika ghaliex izzomm il-proposta taghha (jekk din ma
tirtirahiex jew ma temendahiex) u I-Parlament Ewropew u |-Kunsill ghandhom
jikkunsidraw jekk hijiex kompatibbli mal-prin¢ipju tas-sussidjarjeta. Jekk maggoranza
semplici tal-membri tal-Parlament Ewropew, jew 55 % tal-membri tal-Kunsill, issib li |-
proposta tikser il-prin¢ipju tas-sussidjarjeta, il-proposta ma titqiesx aktar. Il-Qorti tal-
Gustizzja tidde¢iedi dwar azzjonijiet ibbazati fuq il-ksur tas-sussidjarjetd migjuba mill-
Istati Membri (jew notifikati minnhom f’isem il-Parlamenti nazzjonali taghhom) jew
mill-Kumitat tar-Regjuni fejn ghandha d-dritt 1i tigi kkonsultata skont it-Trattat dwar il-
Funzjonament tal-Unjoni Ewropea.

Fil-prattika, is-sussidjarjeta hija dwar l-identifikazzjoni tal-ahjar livell ta’ governanza
biex il-politiki jsiru u jigu implimentati. L-Unjoni ghandha taghmel dan biss fejn ikun
mehtieg u fejn twassal benefi¢cji ¢ari minbarra 1-mizuri mehuda fil-livelli nazzjonali,
regjonali jew lokali. Il-valur mizjud potenzjali tal-azzjoni tal-UE u l-ispiza ghall-UE fejn
ma tittehidx azzjoni (spiss imsejha “l-ispiza tan-non-Ewropa”) huma kuncetti relatati
mill-grib®. Il-valutazzjoni politika ta’ jekk strument ta’ politika tal-UE partikolari jistax
jitgies bhala li jzid il-valur tista’ tinbidel maz-zmien, skont il-prijoritajiet politi¢i tal-
mument.

Is-sussidjarjeta spiss hija kkaratterizzata bhala ghazla bejn azzjoni tal-UE jew l-ebda
azzjoni. Dan mhuwiex korrett. Is-sussidjarjeta tfisser 1i wiched ihalli lok ghall-aktar livell
xieraq ta’ governanza biex jassumi r-responsabbilta tieghu 1i jagixxi. L-Istati Membri
huma wkoll liberi 1i jagixxu fejn 1-Unjoni ma tagixxix u tista’ tkun mehtiega azzjoni fil-
livelli kollha ta’ governanza ghal politika partikolari. B’'mod generali, il-valutazzjonijiet
tal-Kummissjoni se jesploraw id-dimensjoni tal-UE tal-problemi u l-impatti ta’ kull
inizjattiva gdida.

Il-principju tal-proporzjonalita jitlob li I-kontenut u I-forma tal-azzjoni tal-Unjoni ma
ghandhomx jagbzu dak 1i jkun mehtieg biex jinkisbu l-objettivi 1i jkunu qed jigu
mfittxija’. 1l-Protokoll Nru 2 jistabbilixxi f’aktar dettall ir-rekwiziti tal-proporzjonalita
ghall-abbozz tal-legizlazzjoni®. Kwalunkwe piz finanzjarju jew amministrattiv li jaqa’
fug I-Unjoni, il-gvernijiet nazzjonali, l-awtoritajiet lokali u regjonali, u 1-operaturi
ekonomic¢i jrid jigi minimizzat u jkun proporzjonat mal-ghanijiet li jridu jinkisbu. Ghall-
Kummissjoni, dan ifisser it-twassil tal-politiki ambizzjuzi taghna bl-aktar mod sempli¢i u

* Ara |-Artikolu 12 tat-TUE, il-Protokolli Nru 1 u Nru 2 tat-Trattat dwar I-Unjoni Ewropea u t-Trattat
dwar il-Funzjonament tal-Unjoni Ewropea.

“Karta safra” tikkorrispondi ghal terz tal-voti kollha jew kwart fiz-zona tal-liberta, is-sigurta u I-
gustizzja (I-Artikolu 76 TFUE). “Karta orangjo” tikkorrispondi ghal maggoranza semplici tal-voti.

®  Ara perezempju “L-Immappjar tal-kost tan-non-Ewropa 2014-20197;
http://www.europarl.europa.eu/thinktank/mt/document.html?reference=EPRS STU(2017)603239

L-Artikolu 5 tat-Trattat dwar I-Unjoni Ewropea.
8 L-Artikolu 5 tal-Protokoll Nru 2.

irhis u 1i tigi evitata burokrazija zejda. Hija se tqabbel bir-reqqga I-intensita tal-mizura
proposta ma’ dak li ghandu jinkiseb. Il-proporzjonalita hija I-pedament tal-politika ta’
regolamentazzjoni ahjar tal-Kummissjoni u tal-programm taghha dwar I-ldoneita u |-
Prestazzjoni tar-Regolamentazzjoni. 1I-Qorti tal-Gustizzja hija l-arbitru finali tal-
proporzjonalita u tista’ twaqqaf atti li hi ssib li kisru I-prin¢ipju.

Minhabba I-importanza tal-applikazzjoni korretta taz-zewg principji°, u fid-dawl tar-
relazzjoni mill-grib  tal-Kummissjoni mal-Parlamenti nazzjonali, il-Kummissjoni
tippubblika rapport annwali dwar dawn iz-zewg kwistjonijiet. Ir-rapport annwali tal-2017
dwar ir-relazzjonijiet bejn il-Kummissjoni Ewropea u I-Parlamenti nazzjonali u r-rapport
annwali tal-2017 dwar l-applikazzjoni tal-principji tas-sussidjarjeta u I-proporzjonalita
jakkumpanjaw din il-Komunikazzjoni.

3. SUSSIDJARJETA &  PROPORZJONALITA: KOMPONENTI EWLENIN TA’
REGOLAMENTAZZJONI AHJAR

Is-sussidjarjeta u I-proporzjonalita huma elementi ewlenin tal-approc¢¢ tal-Kummissjoni
ghal regolamentazzjoni ahjar li hija mibnija fuq it-tliet processi fundamentali ta’
evalwazzjoni, valutazzjoni tal-impatt u konsultazzjoni mal-partijiet konc¢ernati. Din il-
Kummissjoni investiet rizorsi sinifikanti biex ittejjeb 1-approc¢¢ taghha. Dawn il-bidliet
kellhom ukoll titjib sinifikanti fuq il-valutazzjoni tas-sussidjarjeta u I-proporzjonalita:

— II-Kummissjoni ziedet it-trasparenza, il-legittimita u r-responsabbilta tax-xoghol
taghha. Is-sit web “ikkontribwixxi fit-tfassil tal-ligijiet” jippermetti lill-partijiet
interessati jippartecipaw bis-shih fil-hidma tal-Kummissjoni matul i¢-¢iklu ta’
politika kollu™ mill-forniment ta’ feedback dwar l-ideat inizjali ghal kummenti
dwar il-proposti adottati u I-abbozzi delegati u ta’ implimentazzjoni adottati tal-
Kummissjoni.

— ll-konsultazzjonijiet pubbli¢i jakkumpanjaw l-inizjattivi ewlenin u I-aktar
importanti minnhom se jkunu disponibbli fil-lingwi uffi¢jali kollha.

— II-Kummissjoni hejjiet 1-ewwel linji gwida integrati dwar ir-regolamentazzjoni
ahjar "Mejju 2015 u lestiet aggornament ewlieni taghhom f1-2017. Dawn il-linji
gwida u l-ghodod jiggwidaw il-hidma tal-persunal tal-Kummissjoni matul i¢-
¢iklu kollu tal-politika™ u taw hajja gdida lill-gwida dwar kif ghandhom jigu
vvalutati s-sussidjarjeta u I-proporzjonalitd. Dawn huma ppubblikati bl-ghan 1i
jigi ffacilitat aktar involviment tal-Parlament Ewropew, il-Kunsill u I-partijiet
interessati I-ohra fil-process tat-tfassil ta’ politika tal-Unjoni.

— Gie stabbilit Bord ta’ Skrutinju Regolatorju gdid12 ma’ tliet membri reklutati
minn barra l-istituzzjonijiet Ewropej. Dan il-Bord indipendenti jivverifika I-
kwalita tal-valutazzjonijiet tal-impatt u tal-evalwazzjonijiet maghzula tal-
legizlazzjoni ezistenti u jippubblika l-opinjonijiet kollha tieghu. Fil-principju,

% L-Artikolu 9 tal-Protokoll Nru 2 jirrikjedi li I-Kummissjoni tissottometti rapport annwali dwar |-

applikazzjoni ta’ I-Artikolu 5 tat-Trattat dwar I-Unjoni Ewropea.

10 “Ikkontribwixxi fit-tfassil tal-ligijiet™: https://ec.europa.eu/info/law/contribute-law-making_mt

1 https://ec.europa.eu/info/better-regulation-guidelines-and-toolbox_mt

12 https://ec.europa.eu/info/law/law-making-process/regulatory-scrutiny-board mt

hemm bzonn ta’ opinjoni pozittiva tal-Bord dwar il-valutazzjoni tal-impatt.
Inkella, il-Kummissjoni trid tispjega pubblikament ghaliex iddecidiet li
tipproc¢edi. Id-dghufijiet fl-analizi tas-sussidjarjeta u I-proporzjonalita huma fost
il-kawzi l-aktar frekwenti ta’ opinjonijiet negattivi".

— L-esperti tal-Pjattaforma REFITY* jghinu lill-Kummissjoni tipprovdi
soluzzjonijiet biex jissimplifikaw il-legizlazzjoni ezistenti. Il-pjattaforma adottat
aktar minn 80 opinjoni meghjuna minn rapprezentant mill-Kumitat tar-Regjuni.

— F’April tal-2016, il-Parlament Ewropew, il-Kunsill u I-Kummissjoni Ewropea
ffirmaw Ftehim Interistituzzjonali gdid dwar it-Tfassil Ahjar tal-Ligijiet"™. Dan
ikopri l-aspetti kollha ta’ regolamentazzjoni ahjar inkluzi s-sussidjarjeta u I-
proporzjonalita, it-trasparenza tal-procedura legizlattiva, I-uzu ta’ atti delegati u
I-programmazzjoni annwali u pluriennali ta’ prijoritajiet politici.

L-applikazzjoni ta’ dawn l-ghodod ta’ regolamentazzjoni ahjar ippromwoviet aktar
proposti legizlattivi proporzjonati®®. L-applikazzjoni effettiva tal-ligi tal-UE hija
essenzjali wkoll sabiex il-benefi¢¢ji mahsuba taghha jitwettqu fil-prattika. 1l-valutazzjoni
tal-impatt u l-evalwazzjoni jghinu biex jizguraw implimentazzjoni effettiva. Dawn huma
kkumplimentati minn approc¢ aktar strategiku'’ ghall-implimentazzjoni u l-infurzar tal-
ligi tal-UE, inkluz permezz ta’ ghajnuna lill-Istati Membri biex jimplimentaw il-ligi tal-
UE b’mod korrett u billi jiffokaw il-proc¢eduri ta’ ksur fuq problemi sistemic¢i fejn I-
azzjoni ta’ infurzar tal-Kummissjoni tista’ taghmel tassew differenza.

II-Kummissjoni bhalissa qed tevalwa kif ged tahdem din il-politika ta’ regolamentazzjoni
ahjar u ged tfittex b’mod attiv il-fehmiet tal-partijiet interessati kollha'®. L-ezer¢izzju ta’
rendikont se jkollu I-ghan li jidentifika jekk 1-ghodod ta’ regolamentazzjoni ahjar taghna
jistghux jintuzaw b’mod aktar effettiv u effi¢jenti, inkluz it-tishih tar-rwol tas-
sussidjarjeta u I-proporzjonalita fit-tfassil tal-politika taghna.

Ir-rapport tat-Task Force dwar is-Sussidjarjeta, il-Proporzjonalita u biex “Naghmlu
anqas b’aktar effi¢jenza”

It-Task Force kien maghmul minn membri mill-Kumitat tar-Regjuni u mill-Parlamenti
nazzjonali. Dan fela r-rwol tas-sussidjarjeta u I-proporzjonalitda fix-xoghol tal-
istituzzjonijiet, ir-rwol tal-awtoritajiet lokali u regjonali fit-tfassil tal-politika tal-UE u

B Ara p. 20 tar-rapport annwali 2017 tal-Bord tal-Iskrutinju Regolatorju;
https://ec.europa.eu/info/publications/requlatory-scrutiny-board-annual-report-2017 mt

¥ |l-pjattaforma stabbilita fI-2015 tappoggja s-simplifikazzjoni tal-ligi tal-UE u tnaqgas il-pizijiet

regolatorji zejda ghall-benefic¢ju tas-so¢jeta ¢ivili, in-negozju u l-awtoritajiet pubbli¢i. Taghmel
rakkomandazzjonijiet lill-Kummissjoni filwagt li tgis is-suggerimenti mill-partijiet interessati.
https://ec.europa.eu/info/law/law-making-process/evaluating-and-improving-existing-laws/refit-
making-eu-law-simpler-and-less-costly/refit-platform_mt

15 https://eur-lex.europa.eu/legal-content/ MT/TXT/?uri=0J:L:2016:123:TOC

6 Perezempju, ara l-Kaxxa 1 tal-Komunikazzjoni COM (2017) 651 final; It-tlestija tal-Agenda ghal

Regolamentazzjoni Ahjar: Soluzzjonijiet ahjar ghal rizultati ahjar;
https://ec.europa.eu/info/sites/info/files/completing-the-better-requlation-agenda-better-solutions-for-
better-results_en.pdf

7" C(2016) 8600, EU Law: Rizultati Ahjar permezz ta’ Applikazzjoni Ahjar; tal-21.12.2016.

jekk ir-responsabbilta ghall-ogsma jew il-kompetenzi tal-politika tistax tithalla jew
tinghata lura lill-Istati Membri. Fi ftit aktar minn sitt xhur, it-Task Force ikkompila
rispons komprensiv u ffukat ghal dawn il-mistogsijiet billi bbaza fuq il-kontribuzzjonijiet
ta’ hafna partijiet interessati fil-process™.

Ir-rapport tat-Task Force jipprezenta disa’ rakkomandazzjonijiet flimkien ma’ numru ta’
azzjonijiet biex jghinu fl-implimentazzjoni taghhom. Dawn ikopru I-processi ta’
preparazzjoni tal-politika tal-Kummissjoni, ir-rwol tal-Parlamenti nazzjonali fl-iskrutinju
tal-proposti tal-Kummissjoni u |-pro¢edura legizlattiva.

Is-sejbiet ewlenin huma:

— Mod gdid ta’ hidma huwa mehtieg biex isiru ligijiet ahjar ibbazati fuq fehim
komuni tas-sussidjarjeta u I-proporzjonalita tul i¢-¢iklu ta’ politika.

— Hemm bzonn aktar “sussidjarjeta attiva®® li taghti vuéi aktar b’sahhitha lill-
awtoritajiet lokali u regjonali u lill-Parlamenti nazzjonali u li tippromwovi s-
sjieda ta’ dak li taghmel I-Unjoni.

— L-Unjoni ghandha tuza r-rizorsi taghha b’mod aktar effi¢jenti u tipprijoritizza 1-
azzjonijiet taghha izda m’hemm l-ebda raguni biex jergghu jigu ddelegati
kompetenzi tat-Trattat jew oqsma shah ta’ politika lura lill-Istati Membri.

Ir-rakkomandazzjonijiet tat-Task Force huma stabbiliti fl-Anness ta’ din il-
Komunikazzjoni. Hafna mir-rakkomandazzjonijiet jikkon¢ernaw 1-applikazzjoni prattika
ta’ regolamentazzjoni ahjar. Il-Kummissjoni tappogga l-analizi mressqa mit-Task Force
dwar il-htiega 1i tissahhah l-applikazzjoni tal-principji tas-sussidjarjeta u tal-
proporzjonalita fit-tfassil tal-politika tal-UE bhala parti mill-agenda ghal
regolamentazzjoni ahjar u usa’. Huwa essenzjali li 1-41 Kamra tal-Parlamenti Nazzjonali,
I-74 assemblea legizlattiva regjonali, i1-280 regjun u t-80 000 awtorita lokali, li huma fuq
quddiem nett fl-implimentazzjoni tal-ligijiet tal-UE, huma impenjati aktar bis-shih fil-
process politiku. Is-sussidjarjeta attiva u mod gdid ta’ hidma ma’ dawn I-entitajiet se
jghinu biex jinkisbu politiki 1i jahdmu filwaqt li jsahhu I-fehim u s-sjieda ta’ dak li
taghmel 1-Unjoni.

4. AZZIONWJIET BIEX JISSAHHAH IR-RWOL  TAS-SUSSIDJARJETA U  L-
PROPORZJONALITA

[I-Kummissjoni kkunsidrat b’attenzjoni r-rapport tat-Task Force u tenfasizza l-ogsma
hawn taht fejn hija mehtiega azzjoni.

4.1.  ll-promozzjoni ta’ fehim komuni tas-sussidjarjeta u I-proporzjonalita

Filwaqt li I-atturi kollha involuti fit-tfassil tal-politika tal-UE jridu jirrispettaw il-prin¢ipji
tas-sussidjarjeta u tal-proporzjonalita, ma hemm I-ebda definizzjoni komuni li tappogga

1 https://ec.europa.eu/commission/priorities/democratic-change/better-requlation/task-force-subsidiarity-

proportionality-and-doing-less-more-efficiently mt#report

20 It-terminu “sussidjarjeta attiva” kien uzat mit-Task Force biex juri involviment imtejjeb mal-partijiet

interessati u l-awtoritajiet lokali u regjonali kollha matul i¢-¢iklu politiku kollu. Ara 1-pagni 8-9 tar-
rapport tat-Task Force.


https://ec.europa.eu/commission/priorities/democratic-change/better-regulation/task-force-subsidiarity-proportionality-and-doing-less-more-efficiently_mt#report

I-hidma ta’ kull istituzzjoni. Il-Protokoll Nru 2 tat-Trattati dwar is-sussidjarjeta u I-
proporzjonalita m’ghadux jinkludi 1-kriterji illustrattivi li darba kienu parti minn
protokoll simili anness mat-Trattat ta” Amsterdam.

[I-Kummissjoni ppubblikat I-ewwel gwida integrata dwar Kkif se timplimenta
regolamentazzjoni ahjar ’Mejju tal-2015. Din il-gwida tkopri ¢-¢iklu kollu ta’ politika li
jinkludi l-valutazzjoni tas-sussidjarjeta u I-proporzjonalita®’. Din il-gwida diga tinkorpora
I-kriterji 1i originarjament kienu jinsabu fit-Trattat ta’ Amsterdam. It-Task Force
ipproponiet ghodda biex taghmel valutazzjonijiet tas-sussidjarjeta u I-proporzjonalita u
biex tipprezenta r-rizultati b’mod strutturat (il-“grilja”)zz. L-ghodda hija annessa ma’ din
il-Komunikazzjoni. Il-Kummissjoni  bhalissa ma tipprezentax ir-rizultati tal-
valutazzjonijiet taghha fil-forma tal-“grilja” izda, fil-futur, il-Kummissjoni ghandha I-
hsieb li tintegra 1-grilja bhala gwida taghha ghal regolamentazzjoni ahjar u li tuzaha bhala
parti mill-valutazzjonijiet ta’ impatt, evalwazzjonijiet u memoranda ta’ spjegazzjoni li
jakkumpanjaw il-proposti legizlattivi taghha. Dawn il-proposti jigu trazmessi lill-
Parlament Ewropew, lill-Kunsill, lill-Parlamenti nazzjonali u (fejn rilevanti) lill-kumitati
konsultattivi fil-bidu ta’ kull pro¢edura legizlattiva.

II-Kummissjoni tinnota li kemm il-Parlament Ewropew kif ukoll il-Kunsill jaghrfu 1-
importanza tas-sussidjarjeta fir-regoli ta’ procedura taghhom u li t-tnejn huma impenjati
li jgisu bis-shih il-valutazzjoni tal-impatt tal-Kummissjoni matul il-procedura
legizlattiva®®. l-beneficcju shih tas-sistema ta’ valutazzjoni jista’ jigi realizzat biss jekk
jintuza mill-partijiet kollha fil-process tat-tehid tad-decizjonijiet. Issa huwa f’idejn il-
Parlament Ewropew u I-Kunsill 1i jidde¢iedu jekk matul il-proc¢edura legizlattiva
ghandhiex tinghata konsiderazzjoni addizzjonali, specifika u sistematika ghall-
kwistjonijiet ta’ sussidjarjeta u proporzjonalita. B’mod partikolari, il-kolegizlaturi hafna
drabi jintroducu emendi sostanzjali ghall-proposti tal-Kummissjoni, izda l-impatti ta’
dawn I-emendi u t-thassib dwar is-sussidjarjeta u I-proporzjonalita mhumiex ivvalutati
b’mod frekwenti. II-Kummissjoni tistieden lill-kolegizlaturi jimplimentaw b’mod aktar
effettiv l-impenn taghhom 1i jhejju valutazzjonijiet tal-impatt tal-emendi sostanzjali
taghhom®. Il-Kummissjoni tgis ukoll li |-Parlamenti nazzjonali ghandhom juzaw it-
tabella ta’ valutazzjoni pprezentata hawn fuq u jadattawha ghall-ghanijiet taghhom jekk
ikun mehtieg. II-Kummissjoni temmen li dan se jaghti piz akbar lill-opinjonijiet motivati
taghhom izda mhux se jzommhom milli jesprimu thassib iehor fl-opinjonijiet taghhom li
ma jkunux relatati mas-sussidjarjeta u I-proporzjonalita.

Hija I-fehma tal-Kummissjoni li f"hafna kazijiet hemm lok ghall-fehmiet tal-Parlamenti
nazzjonali u regjonali u dawk tal-awtoritajiet lokali u regjonali 1i ghandhom jigu riflessi
ahjar minn kull Stat Membru matul il-procedura legizlattiva. Dawn il-livelli
amministrattivi  huma l-eqreb ghall-implimentazzjoni attwali tal-legizlazzjoni u

2 Ara  |-Ghodda # 5 dwar il-bazi legali, is-sussidjarjets u  l-proporzjonalita:
https://ec.europa.eu/info/files/better-requlation-toolbox-5_mt

22 |l-“grilja” tikkonsisti f’sensiela ta’ mistogsijiet u kwistjonijiet li ghandhom iservu ta’ gwida ghall-

analizi tas-sussidjarjeta u tal-proporzjonalita. Din se tintuza b’mod ibbilancjat mill-Kummissjoni bhala
parti mill-agenda ta’ regolamentazzjoni ahjar tal-Kummissjoni li tibni fuq il-htiega li twettaq analizijiet
1i huma proporzjonati ghall-proposta specifika inkwistjoni.
2§ 14 tal-Ftehim Interistituzzjonali bejn il-Parlament Ewropew, il-Kunsill tal-Unjoni Ewropea u I-
Kummissjoni Ewropea dwar it-Tfassil Ahjar tal-Ligijiet; GU L 123, 16 April 2016, p.1-14. https://eur-
lex.europa.eu/legal-content/MT/TXT/?uri=uriserv:0J.L_.2016.123.01.0001.01.ENG

2§ 15 tal-Ftehim Interistituzzjonali dwar it-Tfassil Ahjar tal-Ligijiet.


https://ec.europa.eu/info/files/better-regulation-toolbox-5_mt
https://eur-lex.europa.eu/legal-content/MT/TXT/?uri=uriserv:OJ.L_.2016.123.01.0001.01.ENG
https://eur-lex.europa.eu/legal-content/MT/TXT/?uri=uriserv:OJ.L_.2016.123.01.0001.01.ENG

ghandhom esperjenza tajba biex jagsmuha bejniethom. Filwaqt 1i huwa f’idejn il-
kolegizlaturi li jiddeciedu jekk hux xieraq li jinvolvu rapprezentanti ta’ awtoritajiet lokali
u regjonali matul il-pro¢edura legizlattiva, il-Kummissjoni tqis li aktar trasparenza tal-
procedura legizlattiva tippermetti sensibilizzazzjoni akbar tal-awtoritajiet lokali u
regjonali u I-pubbliku b’mod generali. II-Kummissjoni tappogga 1-isforzi li ged isiru biex
il-procedura legizlattiva ssir aktar trasparenti u accessibbli permezz ta’ titjib fil-EUR-
Lex® u skont il-Ftehim Interistituzzjonali dwar Tfassil Ahjar tal-Ligijiet (bhall-bazi tad-
data legizlattiva kongunta). Is-segwitu tal-gurisprudenza ricenti tal-Qorti tal-Gustizzja®®
u s-sejbiet tal-Ombudsman dwar it-trasparenza tat-trilogi se jtejbu t-trasparenza u jghinu
lill-partijiet interessati kollha jiechdu sehem fil-process demokratiku tat-tehid tad-
decizjonijiet. Il-Kummissjoni tinsab lesta 1i tippartec¢ipa b’mod kostruttiv f’dan ix-
xoghol.

Fi kwalunkwe kaz, il-Kummissjoni se tkompli taghmel il-kolegizlaturi konxji mir-
reazzjonijiet li tir¢ievi dwar il-proposti taghha, inkluz minn awtoritajiet lokali u regjonali,
fit-twettiq tal-impenn taghha skont il-Ftehim Interistituzzjonali dwar Tfassil Ahjar tal-
Ligijiet.

II-Kummissjoni bihsiebha:

e Tinkorpora I-grilja ghall-valutazzjoni tas-sussidjarjeta u I-proporzjonalita fil-gwida
taghha ta’ regolamentazzjoni ahjar u tuza l-grilja biex tipprezenta s-sejbiet taghha fil-
valutazzjonijiet tal-impatt, I-evalwazzjonijiet u I-memoranda ta’ spjegazzjoni.

e Tuza l-grilja bhala gwida fil-komunikazzjoni taghha mal-Parlamenti nazzjonali.

e Taghmel aktar vizibbli 1-feedback li tir¢ievi dwar il-proposti taghha minn
awtoritajiet lokali u regjonali lill-Parlament Ewropew u lill-Kunsill f’kull
procedura legizlattiva.

4.2. ll-parlamenti nazzjonali jitpoggew f’pozizzjoni li jaghmlu skrutinju
aktar effettiv

ll-parlamenti nazzjonali ghandhom id-dritt li jgajmu thassib relatat mas-sussidjarjeta
matul perjodu ta’ tmien gimghat wara li tasal il-proposta tal-Kummissjoni®’. II-
Kummissjoni diga teskludi x-xahar ta’ Awwissu meta tkun ged tiddetermina 1-iskadenza
ta’ tmien gimghat. Il-Kummissjoni temmen li |-perjodu matul il-Milied u I-Ewwel tas-
Sena ghandu jigi eskluz ukoll izda ma tistax tiddeciedi dwar dan b’mod unilaterali
minhabba li kwalunkwe estensjoni taffettwa wkoll il-hidma tal-Parlament Ewropew u tal-
Kunsill. 1I-Kummissjoni tistieden il-fehmiet tal-kolegizlaturi dwar dan bil-ghan li
jakkomodaw ix-xewqa tal-Parlamenti nazzjonali b’mod pragmatiku li ma taffettwax id-
dispozizzjonijiet rilevanti tat-Trattat.

% EUR-Lex huwa sit web i joffri access facli ghal-ligi tal-UE. Disponibbli fi 24 lingwa, dan jinkludi

trattati, legizlazzjoni, ftehimiet internazzjonali, atti preparatorji, proceduri legizlattivi, kazistika,
mistogsijiet parlamentari u hafna tipi ohra ta’ dokumenti; https://eur-lex.europa.eu/homepage.html.

% T.540/15 De Capitani v Parliament;
http://curia.europa.eu/juris/document/document.jsf;jsessionid=9ea7d2dc30ddfb6ef4af4df246c6a5689c
7889c65e8f.e34KaxiL.c3gMb40Rch0SaxyNchb0?text=&docid=200551&pagelndex=0&doclang=MT
&mode=Ist&dir=&occ=first&part=1&cid=100299

2T |-Protokoll Nru 2 tat-Trattati; https://eur-lex.europa.eu/legal-
content/MT/TXT/?uri=CELEX%3A12008E%2FPRO%2F02

Fir-rapport annwali taghha dwar is-sussidjarjeta u I-proporzjonalita, il-Kummissjoni
tipprezenta dawk il-proposti legizlattivi li réevew l-ikbar numru ta’ opinjonijiet motivati.
Madankollu, il-Kummissjoni tagbel mat-Task Force li ghandha taghti vizibbilta akbar
lill-fehmiet tal-Parlamenti nazzjonali. IlI-Kummissjoni ghandha l-intenzjoni li thejji
rispons aggregat fejn ghadd sinifikanti ta’ Parlamenti nazzjonali gajmu thassib simili anki
fejn il-limitu ghal “karta safra” ma jintlahagx. L-opinjonijiet tal-Parlamenti regjonali li
ghandhom setghat legizlattivi mibghuta direttament lill-Kummissjoni jistghu jigu riflessi
wkoll minghajr ma jigi affettwat ir-rwol primarju tal-Parlamenti nazzjonali fl-operazzjoni
tal-mekkanizmu ta’ kontroll tas-sussidjarjeta. Ir-reazzjoni aggregata tistabbilixxi I-
pozizzjoni tal-Kummissjoni dwar il-kwistjonijiet 1i tqajmu u tintbaghat lill-Parlament
Ewropew u lill-Kunsill malajr kemm jista’ jkun fid-dawl tax-xewqa li ma tigix ittardjata
I-procedura legizlattiva.

[I-Kummissjoni theggeg lill-Parlamenti nazzjonali biex jikkonsultaw lill-Parlamenti
regjonali u biex jikkooperaw dwar kwistjonijiet tal-UE. Dan jista’ jghin biex tinghata
vizibilita akbar lit-thassib tal-Parlamenti regjonali u biex titjieb il-valutazzjoni ta’
kwistjonijiet relatati mas-sussidjarjeta, izda I-Kummissjoni tirrikonoxxi li din il-
kooperazzjoni tibga’ ghal kollox kwistjoni ghall-Parlamenti kkonc¢ernati.

II-Kummissjoni bihsiebha:

e Tkompli tinjora x-xahar ta’ Awwissu meta tiddetermina l-perjodu ta’ 8 gimghat
ghall-Parlamenti nazzjonali sabiex jissottomettu opinjonijiet motivati.

e Tesplora mal-Parlament Ewropew u |-Kunsill jekk jistax ukoll jigi injorat il-perjodu
tal-vaganzi tal-Milied/is-Sena |-Gdida kif talbu kemm-il darba I-Parlamenti
nazzjonali.

e Taghti vizibilita akbar lill-veduti tal-opinjonijiet motivati tal-Parlamenti nazzjonali
billi tipprovdi twegibiet aggregati, fejn rilevanti, u tittratta t-thassib taghhom u
tidentifika I-proposti li jgajmu I-aktar kummenti fir-rapporti annwali taghha dwar is-
sussidjarjeta u I-proporzjonalita.

4.3.  Involviment aktar attiv tal-awtoritajiet lokali u regjonali

Din il-Kummissjoni fethet il-processi taghha ta’ tfassil tal-politika biex tinvolvi I-
involviment estern taghha flimkien ma’ involviment proattiv mas-shab so¢joekonomici
dwar l-izvilupp u l-implimentazzjoni tal-legizlazzjoni fl-ogsma tal-politika so¢jali u
regjonali. Il-Kummissjoni diga ged tikkonsulta b’mod attiv mas-shab so¢jali fosthom
konsultazzjoni f*zewg stadji msejsa fuq it-Trattat fil-gasam tal-politika soc¢jali. Kull meta
tibda inizjattiva gdida jigu pubblikati 1-pjanijiet direzzjonali li jispjegaw I-intenzjonijiet
tal-Kummissjoni. Dawn jistiednu feedback u jippermettu lill-partijiet interessati li jhejju
ghall-attivitajiet ta’ konsultazzjoni varji li jigu wara. Il-konsultazzjonijiet pubblici li issa
jakkumpanjaw kull inizjattiva ewlenija u I-kwestjonarji huma tradotti fil-lingwi ufficjali
kollha ghal dawk fil-programm ta’ hidma annwali. L-abbozzi tal-atti delegati u tal-atti ta’
implimentazzjoni huma ppubblikati wkoll online gabel ma jigu finalizzati. II-
Kummissjoni tittrazmetti wkoll lill-kolegizlaturi il-feedback 1i tir¢ievi minghand il-
partijiet ikkoncernati kollha (inkluzi l-awtoritajiet lokali u regjonali) dwar il-proposti
taghha fil-bidu tal-process legizlattiv®®,

28 Skont 1-§33 tal-Ftehim Interistituzzjonali dwar it-Tfassil Ahjar tal-Ligijiet.



Minkejja dawn l-avvanzi, il-lehen importanti tal-awtoritajiet lokali u regjonali ta’ spiss
ma nstemax fil-fazijiet bikrin tat-tfassil tal-politika. L-awtoritajiet lokali u regjonali u 1-
assemblej regjonali huma differenti minn partijiet interessati ohra ghaliex huma fug
quddiem nett fl-implimentazzjoni tal-ligi tal-Unjoni. Ghaldagstant, huma mehtiega sforzi
akbar minn kulhadd biex jigi zgurat li l1-esperjenza u l-opinjonijiet taghhom jingabdu
ahjar fil-process tat-tfassil ta’ politika. Fil-kuntest tal-ezer¢izzju ta’ rendikont dwar ir-
regolamentazzjoni ahjar, il-Kummissjoni se tezamina kif tirrevedi 1-kwestjonarji taghha
sabiex ikun jista’ jinghata spazju ghall-kwistjonijiet ta’ thassib ghall-awtoritajiet lokali u
regjonali. II-Kummissjoni se ttejjeb ukoll kif tirrapporta dwar il-fehmiet tal-awtoritajiet
lokali u regjonali fil-valutazzjonijiet tal-impatt, |-evalwazzjonijiet u |-memoranda ta’
spjegazzjoni taghha. Min-naha taghha, il-Kummissjoni theggeg lill-awtoritajiet lokali u
regjonali biex jidhlu fil-portal®® tal-internet tal-Kummissjoni fejn il-partijiet interessati
kollha jistghu jikkontribwixxu ghat-tfassil tal-politika. Se tippubbli¢izza wkoll inizjattivi
importanti dwar il-midja so¢jali izda l-organizzazzjonijiet li jirrapprezentaw 1-awtoritajiet
lokali u regjonali ghandhom iqisu kif jistghu jippromwovu I-involviment tal-awtoritajiet
lokali u regjonali.

II-Kummissjoni bihsiebha:

e Temenda |-gwida taghha ghal regolamentazzjoni ahjar biex tenfasizza 1-importanza li
jingabru l-opinjonijiet u l-esperjenza tal-awtoritajiet lokali u regjonali.

o Tirrevedi I-kwestjonarji tal-konsultazzjoni pubblika biex tinkludi mistogsijiet dwar
kwistjonijiet rilevanti ghall-awtoritajiet lokali u regjonali inkluz l-assemblej regjonali.

4.4.  Titjib fil-valutazzjoni u |-prezentazzjoni tal-impatti rilevanti

ll-legizlazzjoni tal-Unjoni jista’ jkollha effetti partikolarment sinifikanti fuq il-livelli
lokali u regjonali u ghall-awtoritajiet pubbli¢i. II-Kummissjoni zviluppat metodologiji
ghall-valutazzjonijiet tal-impatt territorjali®® 1i gew ittestjati fuq ghadd ta’ proposti
legizlattivi mill-2016. L-approc¢ tal-Kummissjoni huwa li tivvaluta dawn I-impatti meta
jkunu rilevanti ghall-process tat-tehid tad-decizjonijiet u jkun proporzjonat li dan isir
(perezempju, jekk ikun hemm varjazzjonijiet kbar bejn ir-regjuni). I1-Kummissjoni
behsiebha tqajjem l-importanza ta’ din il-kwistjoni fil-gwida taghha lill-persunal taghha
u, kif indikat qabel, se tipprezenta b’mod aktar car il-valutazzjonijiet taghha tas-
sussidjarjeta (inkluz il-valur mizjud tal-UE) u tal-proporzjonalita fil-valutazzjonijiet tal-
impatt, |-evalwazzjonijiet u I-memoranda ta’ spjegazzjoni taghha. Madankollu, mhuwiex
dejjem car li tali effetti huma probabbli jew li d-data mhux ipprocessata tezisti biex
tippermetti li ssir valutazzjoni dettaljata. L-involviment aktar attiv tal-awtoritajiet lokali u
regjonali fil-processi ta’ konsultazzjoni huwa element essenzjali ghat-titjib tal-kwalita
tal-valutazzjonijiet tal-impatti territorjali.

II-Kummissjoni bihsiebha:

e Temenda I-gwida taghha ghal regolamentazzjoni ahjar biex tenfasizza l-importanza
tal-iskrining u I-valutazzjoni tal-impatti territorjali.

e Tipprezenta b’mod aktar ¢ar il-valutazzjonijiet taghha tas-sussidjarjeta, tal-
proporzjonalita u tal-informazzjoni dwar min huwa affettwat (u kif) fil-

2 https://ec.europa.eu/info/law/contribute-law-making_mt

% https://ec.europa.eu/info/files/better-regulation-toolbox-33 mt

valutazzjonijiet tal-impatt, I-evalwazzjonijiet u I-memoranda ta’ spjegazzjoni taghha.

45. L-evalwazzjoni tal-legizlazzjoni ezistenti  mill-perspettiva tas-
sussidjarjeta

[I-missjoni tal-Programm tal-Kummissjoni dwar I-ldoneitd u [-Prestazzjoni tar-
Regolamentazzjoni (REFIT) hija li I-legizlazzjoni tal-Unjoni tibga’ adattata ghall-iskop
taghha u li din tigi ssimplifikata kull fejn ikun possibbli minghajr ma jiddghajfu 1-
ghanijiet mahsuba taghha31. ll-pjattaforma REFIT tghin lill-Kummissjoni f’dan il-
kompitu. IlI-Kummissjoni zzomm pjan kontinwu ta’ hames snin tal-evalwazzjonijiet
kollha tal-legizlazzjoni ezistenti u kull wiched minn dawn ghandu jivvaluta r-rilevanza
kontinwa, l-effi¢jenza ekonomika, il-potenzjal ta’ simplifikazzjoni u 1-valur mizjud tal-
legizlazzjoni tal-UE. L-aktar evalwazzjonijiet importanti huma wkoll annessi mal-
programm ta’ hidma annwali tal-Kummissjoni.

ll-hidma tal-Pjattaforma se tkompli sa tmiem din il-Kummissjoni. Ahna se nisimghu I-
fehmiet tal-membri tal-Pjattaforma u se nivvalutaw bir-reqqga r-rizultati tal-konsultazzjoni
tal-partijiet interessati li nedejna dwar ir-regolamentazzjoni ahjar. Madankollu, ahna
nemmnu li diga hemm kaz konvincenti li jsawwar mill-gdid il-Pjattaforma biex tindirizza
b’mod aktar iffukat il-kwistjonijiet imgajma mit-Task Force. Perezempju, it-twessigh tal-
attenzjoni tal-Pjattaforma biex tindirizza s-sussidjarjeta, il-proporzjonalita, id-densita
legizlattiva® u r-rwol tal-awtoritajiet lokali u regjonali fl-implimentazzjoni tal-ligi tal-UE
flimkien mal-enfasi tas-soltu tieghu fuq is-simplifikazzjoni. Nahsbu li 1-kompozizzjoni se
tirrikjedi wkoll bidla biex tinkludi prezenza akbar mill-awtoritajiet lokali u regjonali billi,
perezempju, jigu sostitwiti 1-esperti mill-Istati Membri. Jistghu jigu kkunsidrati wkoll
rabtiet aktar b’sahhithom max-xoghol u n-netwerks tal-Kumitat tar-Regjuni. Dwar it-
twaqqif ta’ Pjattaforma gdida, madankollu, se jkun f’idejn il-Kummissjoni li jmiss biex
tiddeciedi. Sadanittant, il-Kummissjoni tilga’ b’sodisfazzjon 1-intenzjoni tal-Kumitat tar-
Regjuni biex tistabbilixxi netwerk ta’ ¢entri regjonali biex tghaddi informazzjoni minn
awtoritajiet lokali u regjonali fil-process tat-tfassil tal-politika u tistenna bil-herqa r-
rizultati tal-progett pilota li jinvolvi ghoxrin regjun.

It-Task Force gajmet thassib dwar l-uzu ta’ atti delegati u ta’ implimentazzjoni fejn il-
Kummissjoni tinghata s-setgha mill-Parlament Ewropew u mill-Kunsill biex tadotta
regoli specifici biex tigi implimentata 1-1igi tal-UE fil-hin. Filwaqt 1i dawn 1-atti mhumiex
skrutinizzati mill-Parlamenti nazzjonali bhala parti mill-operat tal-Protokoll Nru 2 tat-
Trattati, din il-Kummissjoni tejbet b’mod sinifikanti t-trasparenza madwar |-atti delegati
u l-atti ta’ implimentazzjoni>. L-abbozz tat-test legali jitqieghed online ghal erba’

31 COM(2017) 651 final; It-tlestija tal-Agenda ghal Regolamentazzjoni Ahjar: Soluzzjonijiet ahjar ghal

rizultati ahjar; https://ec.europa.eu/info/sites/info/files/completing-the-better-regulation-agenda-better-
solutions-for-better-results_en.pdf

%2 Fir-rigward tal-legizlazzjoni, id-“densita” hija marbuta mal-preskrizzjonijiet tekni¢i dettaljati magbula

mil-Legizlatur dwar kif ghandhom jinkisbu l-objettivi 1i jistghu jinfluwenzaw il-grad ta’ diskrezzjoni
ghall-awtoritajiet nazzjonali, regjonali u lokali meta jimplimentaw il-legizlazzjoni (ara d-dokument
mill-Professur Dougan ipprezentat ghal-laqgha tat-Task Force tal-15 ta’ Marzu 2018):
https://ec.europa.eu/commission/sites/beta-political/files/dougan-notes-for-task-force-march-

2018 en.pdf

3 Registru ghall-atti delegati: https://webgate.ec.europa.eu/regdel/#/home ; Il-kontribut ghas-sit web tat-

tfassil tal-ligijiet: https://ec.europa.eu/info/law/contribute-law-making_mt

gimghat qabel il-finalizzazzjoni. ll-partijiet interessati kollha issa ghandhom opportunita
li jinvolvu ruhhom b’mod sinifikanti mal-Kummissjoni dwar il-kontenut ta’ kull abbozz
ta’ att. Meta tevalwa atti legizlattivi ezistenti, fil-futur il-Kummissjoni se tizgura li I-
programm REFIT jaghti harsa aktar mill-qrib lejn I-atti delegati u ta’ implimentazzjoni
relatati.

II-Kummissjoni bihsiebha:

o Tizgura li meta jigi evalwat l-istokk ezistenti ta’ legizlazzjoni, l-evalwazzjonijiet thares
aktar mill-grib lejn is-sussidjarjeta, il-proporzjonalita, id-densita legizlattiva u r-rwol
tal-awtoritajiet lokali u regjonali.

o Tistabbilixxi I-bidliet fil-kamp ta’ applikazzjoni u l-kompozizzjoni tal-Pjattaforma
REFIT sabiex titfassal mill-gdid u biex jigu indirizzati dawn il-kwistjonijiet fir-
rendikont tar-regolamentazzjoni ahjar.

e Tizgura li l-atti delegati u ta’ implimentazzjoni rilevanti jigu indirizzati
sistematikament bhala parti mill-evalwazzjonijiet.

5. KONKLUZJONIJIET U L-PASSI L1 JMISS: IL-KONFERENZA FI BREGENZ

Din il-Kummissjoni wettqet programm iffukat u prijoritizzat ta’ inizjattivi politi¢i.
Agixxiet meta kien hemm bzonn fuq il-kwistjonijiet li huma tassew importanti. Tilqa’
b’sodisfazzjoni il-konkluzjoni tat-Task Force li I-Unjoni zzid il-valur fl-ogsma kollha
fejn tagixxi. F’xi punt, madankollu, ahna — l-istituzzjonijiet u I-Istati Membri — se
jkollna nikkonfrontaw il-fatt i ma nistghux inkomplu naghmlu aktar biex nindirizzaw 1-
1sfidi dejjem akbar i gqed inhabbtu wicéna maghhom mar-rizorsi li ghandna attwalment
disponibbli. 1lI-Kummissjoni tagbel, ghalhekk, mat-Task Force li l-attivitajiet ikollhom
jinghataw prijorita u r-rizorsi jintuzaw b’mod aktar efficjenti. Aspett wiehed huwa 1-
adozzjoni bikrija tal-proposti tal-Kummissjoni ghall-Qafas Finanzjarju Pluriennali i
jmiss li huwa essenzjali biex |1-Unjoni tigi mghammra bir-rizorsi li tehtieg.

It-Task Force ipproponiet ukoll mod gdid ta’ hidma bbazat fuq is-sussidjarjeta attiva u
impenn aktar dinamiku tal-partijiet interessati kollha u I-livelli kollha tal-gvern matul ic¢-
¢iklu tal-politika. Dan jimmarka bidla importanti fil-process ta’ politika tal-Unjoni
Ewropea li jwassal ghal aktar kwalita u legittimita ghal-ligijiet li tadotta . II-Kummissjoni
stabbiliet il-bidliet 1i bihsiebha taghmel bi twegiba ghat-Task Force u issa tistieden lill-
Parlament Ewropew, lill-Kunsill Ewropew, lill-Kunsill, lill-Parlamenti nazzjonali, lill-
gvernijiet nazzjonali u lill-awtoritajiet lokali u regjonali biex jikkunsidraw kif se jwiegbu.

Il-Presidenza Awstrijaka se tospita konferenza fil-15-16 ta’ Novembru fi Bregenz, I-
Awstrija intitolata “Sussidjarjeta bhala principju tal-bini tal-Unjoni Ewropea . Din il-
konferenza se tipprovdi opportunita ghal djalogu sinifikanti dwar it-tishih tar-rwol tal-
prin¢ipji tas-sussidjarjetd u l-proporzjonalita fit-tfassil tal-politika tal-UE*. Dan jista’
jipprovdi wkoll kontribut siewi ghas-samit tal-Mexxejja f’Sibiu s-sena d-diehla.

Kwistjonijiet ghall-konferenza fi Bregenz

e L-istituzzjonijiet u I-korpi kollha rilevanti ghandhom ji¢¢araw jekk humiex se juzaw
il-grilja ta’ valutazzjoni komuni adattata ghall-bzonnijiet taghhom biex jezaminaw

% https://www.eu2018.at/calendar-events/political-events/BKA-2018-11-16-Subsidiarity-Conf..html.

id-dimensjonijiet  tas-sussidjarjeta u tal-proporzjonalita tal-proposti tal-
Kummissjoni.

[I-Kumitat tar-Regjuni li jirrapprezentaw l-awtoritajiet lokali u regjonali ghandhom
jikkunsidraw kif jistghu jqajmu kuxjenza fost il-membri taghhom dwar il-hatha
opportunitajiet biex jikkontribwixxu direttament ghat-tfassil tal-politika tal-UE.
Organizzazzjonijiet ohra li jirrapprezentaw awtoritajiet lokali u regjonali jistghu
wkoll jintensifikaw l-attivitajiet taghhom ta’ sensibilizzazzjoni.

[I-Kumitat tar-Regjuni ghandu jistabbilixxi ¢-“Centri regjonali” biex jghaddi I-
esperjenza tal-awtoritajiet lokali u regjonali b’mod aktar effettiv fit-tfassil tal-
politika tal-UE.

[I-Parlament Ewropew u I-Kunsill ghandhom jezaminaw l-impatti u d-
dimensjonijiet tas-sussidjarjeta u tal-proporzjonalita tal-emendi sostanzjali
taghhom.

Kif talbu kemm-il darba I-Parlamenti nazzjonali, il-Parlament Ewropew u I-Kunsill
ghandhom jagblu li jinjoraw il-perjodu tal-vaganzi tal-Milied/tas-Sena mit-8
gimghat allokati lill-Parlamenti nazzjonali biex jipprezentaw 1-opinjonijiet motivati
taghhom.

II-Parlament Ewropew u I-Kunsill ghandhom isegwu r-rakkomandazzjonijiet tal-
Ombudsman u I-kazistika ricenti sabiex itejbu t-trasparenza tal-proc¢edimenti
taghhom u jikkunsidraw li jinvolvu lill-awtoritajiet lokali u regjonali matul il-
procedura legizlattiva.

[I-Parlament Ewropew u I-Kunsill ghandhom izidu I-isforzi taghhom mal-
Kummissjoni biex joholqu bazi ta' data interistituzzjonali kongunta biex ittejjeb it-
traccabbilta tal-procedura legizlattiva.

L-awtoritajiet nazzjonali ghandhom jezaminaw kif ghandhom jinvolvu lill-
awtoritajiet lokali u regjonali b’mod aktar effettiv matul il-proc¢edura legizlattiva.

Wara l-elezzjonijiet Ewropej 1i gejjin u l-hatra tal-Kummissjoni li jmiss, il-Parlament
Ewropew, il-Kunsill u I-Kummissjoni se jiskambjaw fehmiet u jikkonkludu dwar I-
objettivi u I-prijoritajiet tal-politika®. 1l-Kummissjoni tinsab hergana biex tiddiskuti 1-
modalitajiet ghal dan l-iskambju ta’ opinjonijiet bhala parti mill-implimentazzjoni tat-
tliet istituzzjonijiet tal-Ftehim Interistituzzjonali dwar it-Tfassil Ahjar tal-Ligijiet.

35

Mibdija mill-Kummissjoni skont § 5 tal-Ftehim Interistituzzjonali dwar it-Tfassil Ahjar tal-Ligijiet.

